VÆRLANDET GAMLESKULE

Årsrapport 2007 (og planar vidare)

Overnatting:  1156 gjestedøgn! Altso ei bra auke! Og mykje god tilbakemelding! Gjestane er for det meste større grupper som skuleklassar, barnehage, 4H, pensjonistturar og fleire familiar på tur ilag. I tillegg har Gamleskulen vore brukt til ulike ungdomsleirar som «Vesle Daniel», kristeleg ungdomsleir, Taekwondo-samling mm. I jan/febr hadde vi eit kurs («Skotte- og sognebesøket») der det i tillegg til overnatting var god matservering frå morgon til kveld v/Erna. Men vi har òg hatt besøk av «vanlege»turistar. I ein periode på 4 veker i juli-august var det overnatting i Gamleskulen kvar einaste natt! I Øyhoppingsperioden hadde vi eit samarbeid med Norske Bygdeopplevelser (Pakkereise) om overnatting for sykkelturistar på rundtur frå Bergen. 

Anna bruk av huset: Det er framleis Kulturskule i øverste etg, med Kunstskule på måndag v/Kristin Nikøy  og Musikk-verkstad på onsdag v/Per Vidar Nybø. Denne hausten har huset òg vore brukt av den nystarta «Syklubben». Værlandet Vel brukar huset til diverse møteaktivitet og «Stiftelsen» får òg ha sine møter her. Tradisjonen tru var det kjekk 17.mai-feiring og Julegranskveiking, begge med aktivivetar ute og matservering inne. Ved kommunevalet i haust var Gamleskulen denne gongen òg vallokale. Uteområdet var brukt i forbindelse med eit O-løp ei helg i juni, og bana har vore ein del brukt til ride- og køyreaktivitetar v/Eva Landøy.

Oppgradering/investering/DUGNAD: I løpet av januar vart vi ferdig med dei 2 nye toaletta på gangen utanfor soveromma og  garderobeannlegget vart delvis renovert. Dette kosta mykje pengar! Men med bl.a byggelån, støtte frå «Stiftelsen» og etterkvart litt inntekter gjekk det bra :-). Alt arbeid gjort av husstyret har vore på dugnad, men vi har ved ulike anledningar hatt mange gode hjelparar! I romjula hadde vi omsider ein veldig triveleg fest med kjempegod middag for gjengen, som belønning for alt «strev» desse åra.  

Planar for 2008: På grunn av ein del investeringsplanar i 2008 so ser vi det som naudsynt med dugnadsdrift endå eit år. Men det er tenkt at Elin, som «administrator», kan ta ut litt løn. Vi skal lage til ny dør frå salen og ut(krav til romningsveg) og skillevegg mellom TV-krok og spisesal.  Dei gamle ytterdørane skal skiftast ut, inngongspartiet treng ei oppussing og kanskje vi får gjort litt meir med det gamle sanitærannlegget. Elles har vi planlagt å kjøpe 6 nye bord med stolar (plass til 36 stk) og varmepumpe til spisesalen/opphaldsrommet. Ute vil vi lage til ein ny uteplass «synnapå» og rydde på uteområdet. So treng huset eit støk eller to med måling.....Og so brukar det å dukke opp litt meir etterkvart som arbeidet skrid fram.... 

Slik det ser ut no er det mogleg å få gjennomført mykje av dette. Vi ventar på ei BU-støtte på forhåpentlegvis kr 100000,-, og hvis den positive utviklinga i antal gjestedøgn fortset dette året vil inntektene auke. Vi har òg sett opp prisane litt i 2008.

Elles har vi skrive under ein avtale med Norske Bygdeopplevelser om overnatting av sykkelturistar på rundtur frå Bergen, som kjem til Bulandet med øyhoppingsruta frå Solund. Sommaren 2007 hadde vi avtale om 2 rom frå onsdag til torsdag dei vekene desse folka kom. I 2008 har vi avtalt å halde av alle romma.  Norske Vandrerhjem er interessert i å ha Gamleskulen med i sin «kjede» allereie frå sesongen 2008. Dette er spennande og sikkert nyttig for Gamleskulen, men vi har ikkje bestemt oss enno for om vi vil vente til neste år. 

